
Na osnovu člana 56. stav (2) tačka d) i člana 89. stav (3) Zakona o visokom obrazovanju Zeničko-dobojskog 
kantona („Službene novine Zeničko-dobojskog kantona, broj: 12/22), člana 19.a stav (2) alineja 3. Zakona o 
JU Univerzitet u Zenici - Prečišćeni tekst (Službene novine Zeničko-dobojskog kantona, broj: 1/18) i člana 66. 
stav (2) tačka d) a u vezi sa članom 317. Statuta Univerziteta u Zenici, na prijedlog Komisije za izradu 
Pravilnika o dodatnom radnom angažovanju nastavnika i saradnika Univerziteta u Zenici na drugoj 
visokoškolskoj ustanovi ili kod drugog pravnog lica, Senat Univerziteta u Zenici, na svojoj 08. sjednici 
održanoj 04.11.2022. godine, donio je 
  

PRAVILNIK 
o dodatnom radnom angažovanju nastavnika i saradnika Univerziteta u Zenici  

na drugoj visokoškolskoj ustanovi ili kod drugog pravnog lica  
 

Član 1. 
(Predmet Pravilnika) 

(1) Pravilnikom o dodatnom radnom angažovanju nastavnika i saradnika Univerziteta u Zenici na drugoj 
visokoškolskoj ustanovi ili kod drugog pravnog lica (u daljnjem tekstu: Pravilnik) uređuju se uslovi 
angažovanja radnika Univerziteta u Zenici (u daljnjem tekstu: Univerzitet) za rad na drugim visokoškolskim 
ustanovama ili kod drugih pravnih lica, te postupak davanja odobrenja za takav angažman.  
(2) Druga visokoškolska ustanova ili drugo pravno lice u smislu ovog Pravilnika je svaka visokoškolska 
ustanova s kojima Univerzitet ima potpisan protokol o međusobnoj saradnji ili pravno lice u zemlji. 
 

Član 2. 
(Uslovi za dodatno radno angažovanje) 

(1) Radnik Univerziteta u Zenici se može dodatno radno angažovati na drugoj visokoškolskoj ustanovi sa 
kojima Univerzitet u Zenici ima potpisan protokol o međusobnoj saradnji ili kod drugog pravnog lica, pod 
uslovima da takav rad:  
a) ne remeti normirane oblike rada na Univerzitetu i sedmični fond sati u visokoškolskoj ustanovi kod koje je 
u radnom odnosu,  
b) ne dovodi do sukoba interesa, i 
c) uz prethodno odobrenje Senata Univerziteta. 
(2) Sukob s interesima Univerziteta nastaje ako se radnik dodatno radno angažuje na drugoj visokoškolskoj 
ustanovi s kojima Univerzitet nema potpisan protokol o međusobnoj saradnji.  
 

Član 3. 
(Postupak dodatnog radnog angažovanja u drugoj visokoškolskoj ustanovi) 

(1) Zahtjev za odobrenje dodatnog radnog angažovanja u drugoj visokoškolskoj ustanovi nastavnik ili saradnik 
podnosi Naučno-nastavnom vijeću fakulteta, odnosno Naučnom vijeću Instituta, putem kojeg je biran u 
određeno naučno-nastavno/naučno ili istraživačko zvanje. 
(2) Nastavnik ili saradnik uz zahtjev prilaže informacije o: trenutnom nastavnom opterećenu, fondu sati za koji 
se traži saglasnost za anagažman, tome za koji vremenski period se traži saglasnost i iz kojeg nastavnog 
predmeta će se izvoditi nastava, akademskom zvanju u koje je izabran kao i naučnoj/umjetničkoj oblasti 
odnosno nastavnom predmetu za koji je biran, te na kojoj visokoškolskoj ustanovi će biti angažiran. 
(3) Zahtjev iz stava (1) ovog člana se može podnijeti na početku zimskog ili ljetnog semestra, a najkasnije do 
okončanja zimskog ili ljetnog semestra u kojem je nastavnik ili saradnik dodatno radno angažovan za izvođenje 
nastave odnosno vježbi.  
(4) Senat Univerziteta u Zenici odlučuje o odobrenju za dodatno radno angažovanje nastavnika ili saradnika u 
drugoj visokoškolskoj ustanovi na osnovu prijedloga odluke Naučno-nastavnog vijeća fakulteta, odnosno 
prijedloga odluke Naučnog vijeća Instituta.  
 

Član 4. 
(Postupak dodatnog radnog angažovanja kod drugog pravnog lica) 

(1) Zahtjev za odobrenje dodatnog radnog angažovanja kod drugog pravnog lica nastavnika ili saradnika 
podnosi se Naučno-nastavnom vijeću fakulteta, odnosno Naučnom vijeću Instituta, putem kojeg je biran u 
određeno naučno-nastavno/naučno ili istraživačko zvanje. 

(2) Nastavnik ili saradnik uz zahtjev prilaže informacije o: trenutnom nastavnom opterećenu, fondu sati za koji 
se traži saglasnost za anagažman, tome za koji vremenski period se traži saglasnost, opis radnih aktivnosti, 
akademskom zvanju u koje je izabran kao i naučnoj/umjetničkoj oblasti odnosno nastavnom predmetu za koji 
je biran, te naziv drugog pravnog lica gdje će biti angažiran. 
(3) Zahtjev iz stava (1) ovog člana podnosi se prije početka mogućeg angažmana 
(4) Senat Univerziteta u Zenici odlučuje o odobrenju za dodatno radno angažovanje nastavnika ili saradnika 
kod drugog pravnog lica na osnovu prijedloga odluke Naučno-nastavnog vijeća fakulteta, odnosno prijedloga 
odluke Naučnog vijeća Instituta.  
 

Član 5. 
(Primjena odredbi Pravilnika o radu) 

(1) Radnik Univerziteta u Zenici koji nije pribavio odobrenje u smislu člana 3. i 4. ovog Pravilnika, ne može, 
u svoje ime i za svoj račun, kao ni za račun druge visokoškolske ustanove ili drugog pravnog lica  učestvovati 
u izvođenju nastave ili vježbi odnosno obavljanju radnih aktivnosti kod drugog pravnog lica.  
(2) Radnik Univerziteta u Zenici prava iz radnog odnosa na Univerzitetu u Zenici za vrijeme dodatnog radnog 
angažovanja kod druge visokoškolske ustanove ili drugog pravnog lica ostvaruje u skladu s Pravilnikom o 
radu. 
 

Član 6. 
(Opterećenje u nastavi) 

Nastavnik odnosno saradnik može dobiti odobrenje za dodatno radno angažovanje na drugim vosokoškolskim 
ustanovama maksimalno 150 sati nastave, predavanja i vježbi, u toku akademske godine. 
 

Član 7. 
 (Evidencija) 

(1) Univerzitet u Zenici vodi evidenciju o dodatnom radnom angažovanju radnika Univerziteta u Zenici na 
drugoj visokoškolskoj ustanovi ili kod drugog pravnog lica u skladu s ovim Pravilnikom. 
(2) Sastavni dio ovog Pravilnika čini obrazac Zahtjeva za prethodno odobrenje za dodatno radno angažovanje 
nastavnika i saradnika Univerziteta u Zenici na drugoj visokoškolskoj ustanovi ili kod drugog pravnog lica. 
 

Član 8. 
 (Stupanje na snagu) 

Pravilnik stupa na snagu danom donošenja, a Pravilnik o dodatnom radnom angažovanju nastavnika i saradnika 
Univerziteta u Zenici na drugoj vosokoškolskoj ustanovi ili kod drugog pravnog lica, broj: 01-02-1-3874/21 
od 01.11.2021. godine prestaje da važi. 
 
 
                 
Broj: 01-02-1-4625/22                  Predsjedavajuća Senata 
            
Zenica, 04.11.2022. godine  
                      Prof.dr.sc. Larisa Velić 

Univerzitet u Zenici 
 
________________________________ 
(Organizaciona jedinica) 
 
________________________________ 
(Ime i prezime nastavnika/saradnika) 
 
          
 
ZA: Naučno-nastavno vijeće/Naučno vijeće 
         
Na osnovu člana 89. Zakona o visokom obrazovanju Zeničko-dobojskog kantona („Službena novine Zeničko-dobojskog 
kantona“, broj:12/22) i člana 317. Statuta Univerziteta u Zenici, podnosim 

 
ZAHTJEV  

za prethodno odobrenje za dodatno radno angažovanje na drugoj visokoškolskoj ustanovi (VŠU) 
ili kod drugog pravnog lica (PL) 

 
I. Dodatno radno angažovanje na drugoj visokoškolskoj ustanovi (VŠU) 

 
R.b. Naziv druge VŠU Predmet Semestar 

Akademska godina 
Broj časova, dan i 
satnica u radnoj 
sedmici  

 
1. 

   
 
 

 

 
2. 

   
 
 

 
 

 
3. 

   
 
 

 
 

 
II. Dodatno radno angažovanje kod drugog pravnog lica (PL) 

 
R.b. Naziv drugog PL 

 
Opis radnih aktivnosti Vrijeme trajanja 

angažovanja 
Broj sati rada, dan 
i satnica u radnoj 
sedmici 

 
1. 

   
 
 

 

 
2. 

   
 
 

 
 

 
3. 

   
 
 

 
 

 
Prilog:  

- poziv ili drugi dokument kojim se dokazuje mogućnost angažovanja na drugoj VŠU ili kod drugog PL 
- nastavno Opterećenje u tekućoj akademskoj godini 
- važeća odluka o izboru u zvanje 

 
 
Zenica,_______________                                                                     Podnosilac zahtjeva 
 
Broj:_________________         _________________________                                                               

